Saya sudah putus haid.

Adakah saya masih perlukan calitan
Pap?

Ya, risiko menghidapi barah serviks meningkat mengikut
usia. Jika anda pernah melakukan hubungan seks,
walaupun hanya dengan seseorang, penting bagi anda
untuk terus melakukan calitan Pap setiap dua tahun,
walaupun setelah putus haid.

Saya perasan perdarahan yang luar
biasa (tidak normal)

Jika anda mengalami perdarahan atau lelehan dari
faraj anda yang luar biasa, jumpa doktor anda secepat
mungkin.

Saya tidak ingat kali terakhir saya
melakukan calitan Pap

Doktor atau klinik kesihatan anda mungkin ada sistem
untuk mengingatkan anda bila tiba masa untuk

calitan Pap. Setiap negeri dan wilayah ada daftar
untuk merakamkan keputusan calitan Pap anda. Surat
peringatan akan dikirimkan kepada anda bila anda
terlewat untuk calitan Pap atau rawatan berikutnya. lJika
anda tidak mahu maklumat anda dirakam dalam daftar
atau menerima surat-surat peringatan, beritahu doktor
anda.

Di mana saya boleh dapat calitan Pap?
Anda boleh membuat janji temu dengan doktor atau
jururawat anda atau klinik perancangan keluarga di
kawasan anda. Anda boleh minta doktor atau jururawat
wanita untuk melakukan calitan Pap. Jika anda mahu
jurubahasa hadir, sebutkan kemahuan anda apabila anda
mengaturkan janji temu. Anda juga boleh membawa
rakan atau anggota keluarga bersama anda.

Saya pernah dengar tentang vaksin
baru yang mampu mencegah barah
serviks

Ya, ada vaksin yang boleh mencegah jangkitan jenis-
jenis HPV yang menyebabkan kebanyakan kes barah

serviks. Vaksin ini telah diluluskan di Australia untuk
kaum wanita di antara usia 9 dan 26 tahun.

Vaksin HPV percuma disediakan di bawah Program
Pengimunan Nasional.

Sebaik-sebaiknya vaksin ini diberi kepada pemudi-pemudi
sebelum mereka mula melakukan hubungan seks. Vaksin
ini bertujuan mencegah barah serviks di generasi kaum
wanita akan datang. Jika anda berumur di antara 12

dan 26 tahun atau anda mempunyai anak perempuan
yang berumur di antara 12 dan 26 tahun, bincang dengan
doktor anda tentang memulakan vaksin ini.

Calitan Pap yang tetap masih perlu kerana vaksin akan
mencegah beberapa jenis HPV yang menyebabkan barah
serviks.

Calitan Pap yang tetap masih perlu kerana vaksin
HPV tidak melindungi anda dari semua jenis HPV
yang boleh menyebabkan barah serviks.

Maklumat lanjut tentang HPV dan pemvaksinan
disediakan di laman web Program Mengimunkan Australia
di www.immunise.health.gov.au

Melakukan calitan Pap yang tetap setiap dua
tahun merupakan perlindungan yang terbaik
dari barah serviks.

Untuk maklumat lanjut tentang melakukan calitan
Pap, atau jika anda mahu mengemaskini atau
memadam butir-butir anda dari daftar ujian Pap
dalam negeri atau wilayah anda, telefon 13 15 56
(dikenakan kos panggilan tempatan)

Jika sukar bagi anda berhubung dalam bahasa

Inggeris, telefon Perkhidmatan Menterjemah

dan Mengalih Bahasa di talian 13 14 50 untuk
mendapatkan bantuan. Kos ini sama seperti panggilan
telefon tempatan.

Anda juga boleh melawati laman web kami di
www.cancerscreening.gov.au

Apakabh itu calitan Pap?

Calitan Pap adalah ujian mudah yang memeriksa serviks
anda untuk memastikan ia sihat. Serviks anda adalah

lubang uterus di puncak faraj anda (lihat rajah di bawah).

Calitan Pap hanya mengambil masa beberapa minit dan
tidak menyebabkan rasa sakit.

Melakukan calitan Pap setiap dua tahun adalah kaedah
yang terbaik untuk mencegah barah serviks.

Mengapa lakukan calitan pap?

Calitan pap boleh menunjukkan tanda-tanda awal barah
serviks. Kadangkala sel-sel serviks berubah dari keadaan
sihat ke keadaan tidak sihat (tidak normal). Calitan Pap

boleh mengesan sel-sel tidak normal sebelum terjadinya

barah.

Apa yang menyebabkan barah serviks?
Jangkitan virus yang bernama HPV (papillomavirus
manusia) adalah punca hampir semua barah-barah
serviks. Ada lebih 100 jenis HPV yang berbeza. Dua di
antara jenis-jenis ini diketahui menyebabkan kebanyakan
barah serviks di Australia.

HPV adalah amat biasa. Kebanyakan orang (empat dari
lima) akan menghidapi HPV dalam kehidupan mereka.
Sesiapa yang pernah melakukan hubungan seks boleh
menghidapi HPV.

Dalam kebanyakan kes, HPV hilang dengan sendiri
dalam tempoh beberapa tahun. Adakala virus ini
boleh mendiami tubuh anda lebih lama, dan boleh
menyebabkan barah serviks. Ini biasanya mengambil
masa yang panjang — sekitar 10 tahun.

Calitan Pap setiap dua tahun boleh mengesan perubahan
sel yang disebabkan HPV sebelum sel-sel berubah menjadi
barah. Maka doktor, jururawat atau pekerja kesihatan
anda boleh memastikan kesihatan anda diawasi dan anda
mendapat rawatan jika perlu, agar anda tetap sihat.

Siapa yang perlukan calitan Pap?

Semua wanita di antara usia 18 dan 70 tahun yang
pernah melakukan hubungan seks patut melakukan
calitan Pap setiap dua tahun. Walaupun anda hanya
pernah melakukan hubungan seks dengan suami anda,
anda masih patut melakukan calitan Pap dengan tetap.

Bagaimana jika saya telah melakukan
histerektomi (pembuangan uterus)?
Anda mungkin masih perlu calitan Pap bergantung pada
jenis histerektomi yang anda lakukan. Bincang dengan
doktor, jururawat atau pekerja kesihatan anda tentang
apa yang terbaik bagi anda.

Bagaimanakah calitan Pap dilakukan?

Ini yang berlaku ...

Pertama, doktor akan meminta anda melucutkan pakaian
dari pinggang anda ke bawah dan baring terlentang
untuk pemeriksaan. Anda boleh minta doktor wanita.
Kemudian doktor akan menggunakan spekulum (alat
perubatan) untuk membuka faraj anda agar serviks anda
boleh dilihat dengan lebih jelas.

Beberapa sel disapu secara lembut dari serviks anda
dengan berus kecil atau spatula (sebatang plastik atau
kayu). Sel-sel diletak di slaid kaca dan dihantar ke
makmal untuk diperiksa di bawah mikroskop.

Apakah rasanya?

Kadangkala melakukan calitan Pap boleh menimbulkan
perasaan segan. Ingatlah bahwa bagi orang-orang yang
menjalankan calitan, itu merupakan sebahagian tugas
mereka seharian dan mereka tidak merasa segan.

Prosedurnya mungkin kurang selesa, tetapi anda tidak
sepatutnya merasa sakit. Jika anda merasa sakit, beritahu
doktor, jururawat atau pekerja kesihatan anda dengan
segera.

Bagaimana pula keputusannya?

Apabila anda melakukan calitan Pap adalah penting anda
bertanya kepada doktor anda bila dan bagaimana anda
akan dapat tahu keputusannya.

Kebanyakan keputusan adalah normal

Bagaimana jikalau keputusan saya tidak
normal?

Jika keputusan anda tidak normal ini bukan bermakna
anda menghidapi barah. Seringkali ia hanya perkara
ringan seperti jangkitan yang akan hilang secara
semulajadi.

Kadangkala seseorang wanita mungkin perlu melakukan
calitan Pap dengan lebih sering. Beberapa jenis sel yang
tidak normal mungkin perlu dirawat oleh seorang pakar.
Pastikan anda bincang dengan doktor, jururawat atau
pekerja kesihatan anda tetang apa yang terbaik bagi
anda.




